
Hubungannya dengan Konsep Islam untuk
Pembangunan Sosiockonomi

SYAMSUL ALAM MS

ABSTRAK

Kemunduran orang bangsa Melayu dalam bidang ekonomi di Sumatera,
Indonesia, boleh dikaitkan dengan kemunduran dalam sistem kebudayaan
yang mereka amalkan. Sistem kebudayaan kini berbeza dengan sistem
budaya Melayu di abad ke-15 yang didokong oleh prasarana perdagangan
yvang dikucsai oleh bangsa Melayu. Malah agama Islam itu sendiri
mempunyai unsur-unsur nilai yang menggalakkan kemajuan ekonomi.
Emik Melayu di kawasan yang masih mundur ini mestilah mentransformasi
nilai budaya merekae agar sesuai dengan perkembangan sosioekonomi
semasa dan agar mereka lebih berdaya saing dan berdaya maju.

ABSTRACT

The economic backwardness of ethnic Malays in Sumatera, Indonesia,
today could be linked with their cultural system which does not give
adequate inducement for them to achieve progress. This cultural system
differs from that which existed in the 15th century which upheld by a strong
and dynamic economic infrastructure. It is also clear thai even Islam has
the ingredients which necessarily promotes economic development and
progress. It is necessary that the traditional cultural system that hinders
progress has (o be transformed to suil the current trend of economic
development so that the Malays in these backward areas are more
competitive and enable to participate in the mainstream of present-day
socioeconoriic development.

SISTEM KEBUDAYAAN MELAYU TRADISI

Kajian kebudayaan semakin menjadi penting, berkaitan dengan
kemajuan sosioekonomi sesuatu masyarakat. Pertumbuhan ekonomi
yang baik timbul sebagai preduk (hasil) kegiatan manusia yang berfikir
secara konkrit, dan tidak beriindak asal saja. Manusia berbeza-beza
dalam cara kerja, dalam watak dan mentalnya masing-masing, disebab-
kan pembawaan dan lingkungan sosio budaya yang berbeza.

Dahulu para pakar ekonomi selalu bertitik tolak pada hipotesis
homo economicus dalam  analisis-analisis mercka dengan anggapan

bahawa persoalan-persoalan ekonomi; manusia dan bangsa yang mereka
analisis sama-sama berfikir secara rasional untuk memperoleh keuntun-
gan yang sebesar-besarnya dalam segala keadaan.

Kemudian dalam kajian mercka pada negara-negara sedang
membangun terbukti bahawa hipotesis homo-economicus itu sama sekali
tidak tepat. Lebih-lebih lagi ternyata sebahagian besar para pakar
menyamakan gambaran homo economicus itu dengan gambaran manusia
Barat dan mentaliti Barat. Maka tidak menghairankan kalau banyak
rencana dan projek pembangunan di negara-negara sedang berkembang,
yang didasarkan pada konsepsi yang salah itu (model pembangunan
negara maju), tidak memberi hasil yang diharapkan.

Berent, (1990), scorang profesor ekonomi dan sejarah Hungary
menyatakan bahawa Hungary pernah mencuba menggabungkan sistem
ekonomi komunis dengan sistem ekonomi pasar. Tetapi usaha itu gagal
kerana kedua sistem itu mempunyai nilai-nilai dan dasar-dasarnya
sendiri. Perbezaan filosofis dan sistem sosial antara dua negara akan
kurang memungkinkan penggunaan model pembangunan yang sama,
seperti model negara maju dengan negara dunia ketiga.

Dalam konteks yang lebih kecil, iaitu antara kelompok etnik, dengan
kelompok etnik lain dalam sebuah negara, dapat dilihat bahawa ke-
majuan ekonomi antara kelompok etnik menunjukkan perbezaan, bila
tingkat keahlian dan sikap mentalnya berbeza. Umpamanya orang
Melayu dan orang etnik Cina di daerah Riau; orang Melayu ku-rang
responsif dan dinamis serta kurang kreatif dalam kegiatan ekonomi
dibandingkan dengan etnik lain itu, demikian pula tingkat keahliannya
juga berbeza. Akibatnya, terjadilah ketempangan distribusi pendapatan
antara kedua kelompok itu; dalam keadaan ini menunjukkan perkem-
bangan ekonomi yang tidak sihat.

Perubahan yang menonjol pada masyarakat Melayu Riau akibat
kemajuan adalah gaya hidup dan pola konsumsi (penggunaan) sebalik-
nya metod dan teknik dalam kegiatan produksi masih bersifat tradisional
sehingga tingkat pendapatan penduduk Melayu tetap rendah daripada
kelompok etnik lain. Bila hal ini dibiarkan, maka dapat diperkirakan
bahawa masyarakat Melayu menjadi masyarakat marginal daripada
proses kemajuan suatu bangsa.

Dalam usaha meningkatkan taraf hidup dan tingkat produktiviti
orang Melayu, maka tidak hanya memperhatikan faktor permodalan
dan teknologinya, melainkan yang tidak kurang pentingnya sistem
kebudayaan dan struktur sosial masyarakat yang mempengaruhi
pertum-buhan ekonomi sesuatu masyarakat. Kerana tujuan tertinggi
dari ilmu ekonomi hanyalah menemukan hukum gerak masyarakat
manusia dalam bidang ekonomi. Dan faktor penggerak masyarakat
manusia dalam bidang ekonomi adalah pandangan hidupnya, tujuan dan
sikap mental dan kelembagaan-kelembagaan atau institusi sosialnya

yang merupakan unsur-unsur sistem kebudayaan dari sesuatu masyara-
kat di samping struktur sosialnya. '

Kebanyakan kajian-kajian kebudayaan Melayu lebih dititikberatkan
kepada bahasa dan seni budaya Melayu daripada sistem kebudayaan
Melayu dan struktur sosial masyarakatnya. Masalah yang penting di-
hadapi penduduk Melayu adalah kehidupan sosio-ekonomi yang masih
tertinggal daripada kelompok etnik lain. Pemikiran yang paling
mendasar menurut Myrdal, berkenaan dengan setiap masalah ckonomi
praktis dalam menelaah ilmiah harus mementingkan sistem sosial selu-
ruhnya, termasuk di samping faktor-faktor ekonomi, segala sesuatu lain-
nya yang mempunyai erti penting bagi apa yang terjadi dalam lapangan
ekonomi. Semua kondisi dalam sistem itu, terdapat barangkali mata
rantai sebab akibat dan saling ketergantungan di antara satu sama lain.

Sistem kebudayaan Melayu kurang mendukung akan perkembangan
ekonomi masyarakatnya, disebabkan cara kerja yang masih bersifat tra-
disional tidak responsif terhadap inovasi, pola kepercayaan keagamaan
yang kurang mementingkan kehidupan ekonomi dan dunia, kurangnya
tabungan dan penanaman modal kepada hal-hal yang bersifat produktif
kerana lebih mengutamakan pembelian perhiasan, perabot rumahtangga
dan mengadakan kenduri-kendara, masih kuatnya pengaruh magis dan
mistisisme dalam kehidupan orang Melayu schingga tidak mudah
menerima inovasi teknologi dalam kegiatan pertaniannya. Kemung-
kinan dapat tumbuh dan berkembangnya kehidupan sosioekonomi
penduduk Melayu bila sistem kebudayaan Melayu dirckayasa atau
dirubah sesuai dengan keperluan pembangunan dan kemajuan masa
sekarang. Sisten kebudayaan dapat juga dikatakan sebagai mekanisme
penyesuaian sesuatu masyarakat terhadap perubahan yang terjadi.
Kerana perubahan itu, menurut Inkeles (1966), sukar untuk dipisahkan
di antara bidang material dengan aspek spiritual sebab keduanya
mempunyai hubungan timbal balik yang sangat kuat.

KEBUDAYAAN MELAYU DAN PERSOALAN PEMBANGUNAN

Berdasarkan penelitian Maxwell, Wilkinson dan Winstedt mereka me-
nyatakan bahawa orang Melayu adalah malas, suka hidup senang,
fatalisme, dan statik dalam kehidupannya. Hasil penelitian tersebut tentu
tidak mudah dibantah atau diterima begitu saja kerana secara teori dan
empiris di masa-masa lalu menunjukkan bahawa Melayu relatifnya lebih
mundur daripada masyarakat Cina dan masyarakat Eropah.

Yang penting bagr kita jika hakikat ini benar adalah mencari sebab-
sebab yang mengakibatkan orang Melayu bersifat demikian. Berdasar-
kan dari latar belakang sejarah, mulai dari kerajaan Melayu Sriwijaya
dan kerajaan Melayu Islam di Melaka, orang Melayu terkenal sebagai

pedagang dan menguasai perdagaugan di selat Melaka. Mereka dinamik
dan kreatif dalam kehidupan ekonominya. Dapat dikatakan, kota
Melaka sebagai pusat perdagangan juga berfungsi sebagai penghubung
perdagangan antara Timur dan Barat pada masa itu.

Terjadinya kemunduran kebudayaan dan peradaban Melayu
menurut pendapat kami, atau dapati juga sebagai hipotesa, disebabkan
oleh beberapa faktor iaitu: :

Pertama jatuhnya Melaka sebagai pusat kerajaan dan pusat per-
dagangan tahun 1511 Masehi ke tangan Portugis, maka Sultan Mahmud
Syah membawa rakyatnya ke Johor dalam mengadakan penentangan
terhadap Portugis, kemudian pindah ke Bintan,dan terakhir pusat
pemerintahannya di Pekan Tua Kampar pada takun 1528 Masehi.
Akibatnya perekonomian rakyat hancur, kegiatan perdagangan dikuasai
oleh Portugis dan orang bangsa lain, seperti Cina, India, dan lain-lain.
Lemahnya kekuatan politik dan ekonomi kerajaan Melayu, maka ia
tidak dapat lagi mendukung kehidupan kebudayaan Melayu dan
perkembangannya. '

Kedua, kejatuhan kerajaan Melayu di Melaka membawa perubahan
yang fundamental terhadap struktur perekonomian penduduk Melayu.
Mereka tidak lagi dapat bergerak di sektor perdagangan disebabkan oleh
Portugis dan kaum kolonial berikutnya Belanda dan Inggeris, keko-
songan itu diganti oleh etnik timur lain {Cina) sampai sekarang schingga
mereka menjadi pedagang-pedagang tangguh, terlatih. Sebaliknya orang
Melayu, bakat dan keahliannya sebagai pedagang semakin hilang, dan
tradisi-tradisi pedagang, sikap dinamik “kreatif dan terfikir secara
rasional yang merupakan watak pedagang tidak lagi membudaya dan
hilang dari kebudayaan Melayu. Akibatnya yang dirasakan sampai
sekarang, bahawa crang Melayu kurang berminat kepada kegiatan
entrepreneurship (keusahawanan) yang merupakan pekerjaan penuh
tantangan (cabaran) disebabkan tidak lagi mempunyai bakat, jiwa
pedagang atau kerana kehilangan tradisi pedagang dalam kebudayaan-
nya.

Menurut Caplow (1978), mereka yang bergerak di sektor perda-
gangan adalah manusia kreatif, inisiatif, berfikir rasional dan bersifat
kompetitif. Faktor inilah yang diperkirakan orang Melayu tidak lagi
kreatif, dan berinisiatif. Bahkan buku Revolusi Mental menjelaskan
bahawa di masa lampau bangsa Melayu tidak mempunyai prakarsa atau
daya penemuan dan kata inisiatif, kerana kata-kata tersebut tidak ada
dalam bahasa Melayu. Biasanya, istilah-istilah dan kata-kata yang ter-
dapat dalam sesuatu bahasa sesuai dengan tingkat kemajuan peradaban
dan sifat pekerjaan penduduknya. Penduduk Melayu yang tidak lagi
sebagai pedagang dalam jangka waktu yang sudah lama tidak akan
mengenal lagi kata-kata ‘inisiatif,” apalagi kata ‘penemuan,’ kerana kata
ini lebih berkaitan dengan mereka yvang bergerak di sektor teknologi, dan

tidak akan ada istilah penemuan dan imsiatif digunakan oleh petani yang
merupakan pekerjaan pokok kebanyakan orang Melayu.

Ketiga, setelah terjadinya perubahan struktur ekonomi penduduk
Melayu dari sektor perdagangan ke sektor pertanian, perubahan yang
paling fundamental terjadi adalah perubahan kebudayaan Melayu.
Sikap, pandangan hidup dan institusi sosial petani mempengaruhi per-
kembangan kebudayaan Melayu pada period-period berikuinya, dan
diduga sampai sekarang.

Pekerjaan petani, menurut Heriod dan Redfield (1968) adalah tin-
dakan praktis yang diliputi dengan perasaan religius vang dalam. Per
kehidupan petani menekankan kebijaksanaan dan kesalihan, dan
hubungannya dengan alam dan tanah bersifat mistik. George Stuart
menambahkan dalam diri petani ada perasaan intim dengan alam dan
hormat kepadanya.

Keterikatan yang dalam dengan tanah, sikap hormat terhadap
tempat tinggal, tidak mencari keuntungan untuk diri sendiri secara
individual demi kepentingan keiuarga dan komuniti hidup sederhana
dan tidak bersifat duniawi telah mempengaruhi pola fikir dan sistem nilai
dari kebudavaan petani. Menurut Oscar-Handlin (Redfield, 1968)
karakteristik petani adalah mirip di mana-mana, schingga dia menama-
kannya suatu ras psiko-fisiologikal {(a psycho-physiological race).

Sistem pertanian penduduk Melayu yang masih sederhana, maka
unsur-unsur magis ikut mempengaruhinya. Ketika turun ke sawah, me-
reka selalu mengadakan upacara-upacara untuk menghormati roh dan
mempengaruhi keknatan ghatb. Lazimnya yang melakukannya adalah
bomoh dan pawang. Mereka berfungsi sebagai penghubung dengan
kekuatan ghaib, gunanya adalah untuk keberhasilan usahanya. Yang
menonjol pengaruh magis terhadap penduduk Melayu adalah pada
sistem penqubatannya yang dilakukan oleh dukun. Dukun adalah tokoh
dalani masyarakat Melayu yang perlu dihormati.

Keempat, agama Islam sebagai akar kebudayaan Melayu tidak ter-
lepas dari proses akuliurasi dan sinkritisme dengan kepercayaan-
kepercayaan lama. Terjadinya hal ini disebabkan belum mantapnya
pembinaan agama Islam di dalam masyarakat Melayu sebelum kerajaan
Melayu Islam jatuh. Berbagail-bagai unsur-unsur kepercayaan lama
mempengaruhi agama Islam, seperti magis dan mistik. Bahkan dalam
upacara-upacara dalam Islam terdapat pengaruh kepercayaan lama,
seperti bakar kemenyan di waktu berdoa, hal ini tidak ada dalam Islam.

Sistem pekerjaan juga dapat memberi corak kepada kehidupan
agama sesuatu rnasyarakat. Pola kepercayaan keagamaan petani berbeza
dengan pola kepercayaan keagamaan pedagang.

Max Weber (1963) menjelaskan corak keagamaan petani. Kecen-
derungan petani untuk menerapkan agamanya secara konkrit kepada
masalah-masalah kehidupan vang sarat dengan kekuatan-kekuatan

magis, tidak mengandung rasionalisasi-rasionalisasi etis. Corak agama
petani demikian tidak hanya terdapat dalam Hinduisme, Budhaisme,
Judaisme dan Islam tetapi juga Kristian di masa permulaan yang tinggal
di desa, yang dipengaruhi oleh magis dan pagan.

Agama petani, menurut Eric R. Wolf (1966), tidak dapat dijelaskan
hanya dari segi pengertian agama itu sendiri. Apabila ia berfungsi untuk
mendukung dan memelihara keseimbangan ekosistem dan organisasi
sosial petani, maka ia juga merupakan satu komponen dari suatu sistem
ideaologis yang lebih luas. Agama yang menanggapi rangsangan-rang-
sangan, baik dari sektor petani dalam masyarakat maupun dari sistem
atau tatanan sosial yang lebih luas, menciptakan satu hubungan lagi
yang mengikat kaum petani kepada tatanan itu.

Yang lebih jelas dalam membezakan pola kepercayaan petani
dengan pola kepercavaan keagamaan pedagang adalah Clifford Geertz
(1960). Geertz membezakan agama petani (abangan), agama privayi
(bangsawan) dan agama santri (pedagang). Agama petani yang disebut
golongan abangan telah menyerap unsur-unsur animisme, Hinduisme
dan Islam, akan tetapi memfokuskan unsur-unsur itu kepada penyeleng-
garaan slametan-slametan atau jamuan-jamuan ritual. Suatu slametan
dapat diadakan berkenaan dengan hampir setiap peristiwa yang hendak
diperbaiki atau disucikan. Tujuannya adalah untuk meneutralisasikan
roh-roh yang mengancam akan menimbulkan kekacauan dan untuk
memulihkan atau menciptakan ‘keadaan slametan’ suatu keadaan tanpa
gangguan atau keadaan seimbang. Sedangkan agama santri yang
dikaitkan dengan golongan pedagang, dan sebagian ada juga petani
kaya, mereka lebih mementingkan kepercayaan daripada ritual, dan
keterlibatan mereka di dalam struktur sosial yang lebih luas, yakni umat
Islam.

Kelima, kemunduran kebudayaan Melayu atau penduduk Melayu
tidak kreatif dan dinamik dalam kehidupan sosio-ekonomi juga di-
sebabkan oleh tekanan kaum kolonial. Pada umumnya kaum kolonial
untuk memudahkannya menguasai penduduk adalah dengan jalan
mempertahankan kedudukan kaum bangsawan. Raja-raja yang diakui
oleh mereka adalah raja yang dapat bekerjasama dengan kaum kolonial.
Bukan bererti kaum bangsawan tidak mengadakan perlawanan terhadap
kaum penjajah, tetapi mereka sclalu kalah kerana tidak didukung oleh
kekuatan tentera dan teknologi, serta ekonomi. Akhirnya, kebanyakan
raja-raja Melayu, seperti kerajaan Siak di Riau hanya bersifat pasrah
saja. Oleh sebab itu sikap pasrah, fatalisme dan statik dalam kehidupan
tidak hanya sikap mental rakyat Melayu, melainkan juga bangsawan
Melayu akibat tekanan kaum penjajah. Memang diakui tidak sedikit
pula alangan raja-raja yang menekan penduduk, dan suka hidup
berpoya-poya. Akan tetapi ini tidak terlepas dari siasat kaum kolonial
menciptakan hubungan yang penuh konflik dan saling curiga-mencurigai

antara penduduk dengan raja-raja, supaya mereka tidak bersatu
sehingga mereka tidak dapat mengadakan perlawanan terhadap kaum
kolonial.

Hubungan yang tidak harmoni antara penguasa dengan kaum
agama, sebagai tokoh penting dalam masyarakat Melayu sampai
sckarang masih dirasakan. Para tokoh politik yang kebanyakannya
‘berpendidikan Barat dan bersama kaum bangsawan, tidak memahami
idea-idea dan aspirasi kaum agama. Demikian sebaliknya kaum agama
tidak pula dapat memahami idea-idea kaum politik berpendidikan Barat
dalam memajukan sosio-ckonomi penduduk. Pola hu-bungan yang
demikian tidak terlepas daripada pola hubungan yang diciptakan kaum
kolonial. ‘

Dapat dikatakan bahawa kemunduran kebudayaan Melayu dise-
babkan beberapa faktor, iaitu faktor kehancuran kekuatan politik, dan
ckonomi penduduk Melayu yang merupakan faktor penting dalam
mempertahankan kelangsungan sistem kebudayaan Melayu, dan
pengembangannya. Faktor yang lain adalah faktor pekerjaan yang
pada mula penduduk Melayu bergerak di sektor perdagangan kerana
mercka yang bergerak di sektor ini adalah kreatif, dinamik berfikir
rasional ikut pula mempengaruhi sistem kebudayaan Melayu menjadi
dinamis. Akan tetapi penduduk Melayu tidak lagi menguasai perdagang-
an atau kurang terlibat dalam sektor ini; akibatnya penduduk Melayu
hanya bekerja sebagai petani.

Sikap mental, pola fikir dan institusi petani sangat mempengaruhi
sistem kebudayaan Melayu sampai sekarang. Bahkan pola kepercayaan
keagamaan penduduk Melayu dipengaruhi oleh sikap mental pola fikir
petani. Pandangan hidup yang mengabaikan kehidupan duniawi dan
material, tidak mencari keuntungan ekonomi secara individual dalam
berusaha, mementingkan kehidupan yang salih, bersifat fatalisme,
adalah sistem kebudayaan Melayu. Sistem kebudayaan yang demikian-
lah yang tidak mendorong pertumbuhan ekonomi penduduk Melayu. Di
samping masalah yang lain akan timbul adalah sulitnya terjadi
perubahan struktur ekonomi masyarakat Melayu dari sektor pertanian
ke sektor industri, kerana sikap mentaliti dan institusi petani yang
dominan pada sistem kebudayaan Melayu.

KONSEP ISLAM TENTANG PEMBANGUNAN

Kemungkinan suatu masyarakat dan bangsa akan bergerak maju yang
didasarkan kekuatan sendiri sangat ditentukan oleh sistem kebudayaan
dan struktur sosial atau menusia dan struktur sosial. Sistem kebudayaan
berkaitan dengan pandangan hidup, pola fikir, dan sistem nilai masya-
rakat, serta tradisi-tradisi yang hidup dalam masyarakat tersebut. Sistem

kebudayaan dapat juga menentukan ciri-ciri manusianya dalam sesuatu
masyarakat.

Kecbudayaan Melayu bersumber pada agama Islam sehingga sistem
nilai, pola fikir dan pandangan hidup penduduk Melayu sangat dipenga-
ruhi oleh Islam. Perubahan pandangan hidup, pola fikir dan kelemba-
gaan-kelembagaan sosial hanya dapat dilakukan melalui agama. Kerana
itu, perlu diketahui pandangan hidup, pola fikir dan sistem nilai menurut
agama Islam terlepas daripada persepsi, interpretasi masydrakat serta
lingkungan sosial budayanya.

Dalam kajian-kajian agama, kurang memungkinkan kita mengana-
lisis berdasarkan kebenaran logika dan empiris, atau dengan menggu-
nakan pendekatan nomotetis yang menarik kesimpulan dari kenyataan-
kenyataan yang ada dalam masyarakat. Akan tctapi pendekatan yang
lebth baik adalah preskriptif iaitu menjelaskan bagaimana scharusnya
agama itu berlaku dalam masyarakat.

Para pakar mengatakan bahawa keghairahan, dan tingginya moti-
vasi keberhasilan sesuatu masyarakat di bidang exonomi sangat ditentu-
kan oleh pandangan hidup, pela fikir, dan sistem nilai masyarakatnya.
Pandangan hidup merupakan suatu cita-cita yang ingin dicapai oleh
setiap individu dalam masyarakat, dan mempengaruhi tingkah laku dan
orieniasi masyarakatnya. Dinamika masyarakat dalam kehidupan
ckonomi akan ditentukan dleh pandangan hidupnya yang mementing-
kan kehidupan duniawi dan ekonomi. Kerana menurut Comte bahawa
dinanuka sosial atau ajaran teantang kemajuan sosial meliputi sejumlah
gejala yang mendorong perkembangan masyarakat yang berkaitan
dengan sifat manusia di mana keingman untuk mencapat ‘kebaha-
giaan’ dumiawi selalu mendorong mereka ke arah perbaikan kehidupan
dan merangsang perkembangan keahlian dan kemahiran individu. situasi
dan suasana kompetitif akan memaksa seseorang mengembangkan
kemampuannya untuk mengamankan posisinya (Martindal 1960).

Istam adalah sebagai sumber nilai bagi kebudayaan Melayu dan
pandangan hidup dalam Islam adalah mencari kebahagiaan di dunia dan
akhirat iaitu, Fiddur’ya husanah wafil’akhirati hasanah (al-Bagarah, ayat:
201). Selanjutnya Allah berfirman pada surah al-Qosas, ayat 77:

Dan carilah pada apa yang telak dianugerahkan Allah kepadamu kebahagiaan
akhirat, dan janganiah kamu melupakan kebahagiaan dari duniawi.

Selanjutnya nabi bersabda: “Beramallah untuk duniamuo seakan-
akan kamu hidup selama-lamanya. dan beramallah untuk akhiratmu
seakan-akan kamu mati besok pagi”.

Dalam kehidupan masyarakat Islam, aspek duniawi dan ukbrawiah
atau kehidupan lahiriah dan batiniah sama-sama penting oleh istam. Se-
bagaimana dalam firman Allah: ... dan disempurnakannva nikmatnya

atasmu, lahir dan batin” (Qs.31:201). Dalam hadis juga terdapat hal yang
sama; ‘‘Sesungguhnya badan dan jasmanimu mempunyai hak yang wajib
kamu penuhi” (HR. Bukhari). Pentingnya ekonomi ini juga dijelaskan
oleh hadis nabi yang diriwavatkan oleh Bukhari dan Muslim: “*Seseorang
telah bertanya kepada Rasulullah s.a.w.. Bagaimana beragama Islam
yang lebih baik?” Beliau bersabda: “Kamu memberikan makan dan
mengucapkan salam kepada orang yang dikenal maupun yang tidak di-
kenal” (HR. Bukhari dan Muslim).

Berdasarkan al-Quran dan hadis, maka setiap orang Islam diharus-
kan untuk mencukuni keperluan kehidupan ekonominya, dan bila ingin
menjadi seorang Muslim yang baik, maka harus mampu memberi makan
orang lain yang memerlukannya. Sesungguhnya orang Islamiah yang
sepatuinya tinggi motivasinya di bidang ekonomi kerana tidak hanya
keinginan individu, melainkan Allah dan Rasulnya yang menyuruh umat
Islam untuk berusaha memenuhi keperluan hidupnya di bidang
ekonomi, dan penilaian yang tertinggi dalam agama Islam, terlihat
mereka yang berhasil di bidang ekonomi ini. Pada dasarnya, pentingnya
ekonomi dan material ini adalah sebagai sarana untuk mencapai tujuan,
serta kelangsungan kewujudan sistem masyarakat Islam itu sendiri.

Memang Islam tidak hanya memerintahkan kebahagiaan duniawi
saja, melainkan selalu mengaitkannya dengan kebahagiaan akhirat, lahir
dan batin. Kerana sesungguhnya, kelidupan yang bersifat material dan
ekonomi adaiah bersifat ambivalen, iaitu mempunyai dua sisi yang
berlawanan. Di satu pihak, kekayaan itu meningkatkan harkat-marta-
bat manusia dan untuk kemajuannya, tetapi di lain pthak manusia akan
dapat diperhambakan oleh barta. Hati manusia dapat menjadi beku dan
ego serta manusia tidak lagi mengenal persahabatan ietapi hanya untuk
kepentingan diri sendiri, dan dengan mudah menimbulkan perpecahan,
permusahan dan bahkan peperangan di antara manusia.

Pertumbuhan ekonomi yang baik timbul sebagai hasil kegiatan
manusia yang berfikir secara rasional dan konkrit, dan tidak bertindak
asal atau melulu saja. Ertinya masalah ekonomi ini memerlukan pemi-
kiran secara rasional penuh perhitungan. Bila tidak demikian, maka
hasilnya akan sia-sia saja kerana tingkat produktiviti sesuatu masyarakat
ditentukan oleh keahlian atau pengetahuan tentang masalah itu, dan
penggunaan ieknologi tidak bersifat magis. Rendah tingkat produktiviti
masyarakat tradisional dalam kegiatan pertaniannya kerana mereka
lebih cenderung menggunakan magis daripada akal sihat dan teknik-
teknik baru.

Dalam Islam secara tegas, manusia harus menggunakan akal pada
sesuatu yang konkrit, dan kenyataan-kenyataan yang dapat difikirkan
manusia untuk kemajuannya. Berbagai istilah dan kata dalam al-Quran
yvang berkaitan dengan berfikir, seperti kata-kata «gli sebanyak 30 ayat,
dabbara. ertinya ‘merenungkan’ sebanyak 8 ayat; kata fagiha, ertinya

mengerti’ sebanyak 20 ayat; nazara, ertinya ‘berfikir’ sebanyak 16 ayat;
dan jumlah keseluruhannya adalah 104 ayat dalam al-Quran.

Pertumbuhan ekonomi dalam sesuatu masyarakat selalu dihubung-
kan orang dengan sistem nilai terhadap kerja serta kegigihan dan
keuletan bekerja dalam setiap usaha. Dalam hal ini banyak sekali
terdapat dalam al-Quran dan hadis supaya manusia itu suka bekerja dan
beramal untuk kebaikan segala aspek kehidupan manusia. Seperti dalam
surah at-Taubah, ayat 105: “bekerjalah ... Allah ... akan melihat
pekerjaanmu”. Pada surah lain Allah berfirman: “bahawa tingkat
seseorang ditentukan oleh apa yang dikerjakannya™. Selanjutnya hadis
nabi juga ada menegaskan pentingnya bekerja, sebagai sabda baginda:
“...hendaklah ia bekerja agar dapat memberi manfaat bagi diri sendiri,
kemudian dapat pula bersedekah....” (HR. Bukhari, Muslim dan Nasa’t).

Pada dasarnya penckanan bekerja dalam Islam lebih banyak hu-
bungannya dengan kehidupan ekonomi atau hal-hal yang mendatangkan
manfaat dalam kehidupan daripada non-ekonomi.

Pakar-pakar selalu mengaitkan sistem kebudayaan dan struktur
sosial sesuatu masyarakat dengan perkembangan ekonominya kerana
struktur sosial mempengaruhi perilaku individu dalam masyarakat
dalam mencapai tujuannya.

Perkembangan dan pertumbuhan ekononi dalam sesuatu masya-
rakat disertai oleh kebebasan individu karya dan berinisiatif kerana
kemajuan ekonomi, menurut Schumpeter (1950), adalah daya kreatif
atau ciptaan manusia sebagai pelaku-pelakunya, dan bukan sekadar
akumulasi modal atau pertumbuban penduduk. Daya kreatif manusia
akan dapat tumbuh dan berkembang pada struktur sosial yang dinamik
atau terbuka bagi setiap orang. Ciri-ciri struktur sosial yang dinamik
ditandai oleh pola hubungan yang didasarkan pada persamaan dan
diatur oleh hukum berupa hak dan kewajipan; setiap individu mendapat
kesempatan yang sama berdasarkan kemampuannya; setiap individu
mempunyai kebebasan, persamaan dan solidariti adanya suasana
kompetif yang sihat.

Untuk menetapkan pola hubungan yang didasarkan persamaan
secara tegas Allah berfirman “... bahawa manusia itu adalah umat yang
satu”. Adanya perbezaan menurut pandangan Islam disebabkan tingkat
ketakwaannya kepada Allah: “Sesungguhnya orang yang paling mulia di
antara kamu di sisi Allah ialah orang yang paling takwa di antara kamu”
(Qs,44:13). ‘

Dalam Islam setiap orang mendapat kesempatan yang sama sesuai
dengan kemampuannya, sebagaimana sabda nabi: “Bahwa suatu
perkara diberikan atau diserahkan kepada bukan ahlinya, maka
tungguhlah saat kehancurannya”.

Setiap orang mempunyai kebebasan dalam menentukan pilihan dan
menempati kedudukan dalam masyarakat, adanya keterbatasan sese-

orang hanya disebabkan keterbatasan tingkat pengetahuan, keahliannya.
Sebaliknya Islam menyuruh setiap Muslim untuk meningkatkan
pengetahuan dan keahlian setiap saat.

Ajaran Islam sangat menekankan solidariti atau persaudaraan ini,
sebagaimana firman Allah: “Sesungguhnya orang-orang mukmin itu
adalah bersaudara... (QS.49:10); ... dan tolong-menolong kamu dalam
kebajikan dan takwa, dan jangan tolong-menolong dalam berbuat
dosa ...” (QS-5:2).

Untuk masyarakat Islam supaya dinamik dalam hidupnya, maka
Allah menyuruh orang Islam berlumba-lumba dalam membuat ke-
baikan, sebagaimana firman Allah: “.. Fastabiqu! Khairat...,” ertinya,
“berlumba-lumbalah kamu dalam membuat kebaikan.” Kalau dalam
kebudayaan Barat fungsi individu itu berasal dari persaingan, demikian
pula Islam kompetitif ini penting ertinya dalam dinamika sesuatu
masyarakat.”

Bila dilihat pandangan hidup, pola fikir dan sistem nilai dalam
Islam, dan struktur sosialnya secara konsepsional, maka suasananya
sangat favourabel dalam pembangunan ekonomi. Akan tetapi kenyataan
yang terlihat dalam sistem kebudayaan dan struktur sosial masyarakat
Melayu tidak demikian, bahkan bertentangan dengan konsep-konsep
Islam. Hal ini disebabkan oleh proses sejarah yang panjang, sebagaima-
na telah dibahaskan di atas. Akibat penjajahan menyebabkan kehancur-
an budaya, sikap mental, kehilangan ideantiti, harga diri, kurang sema-
ngat, serta tekanan struktural yang diciptakan oleh kaum kolonial.
Faktor inilah yang paling dirasakan oleh bangsa yang dijajah. Kenya-
taannya, tidak ada satu negara dunia ketiga sebagai negara bekas dijajah
yang bangkit sebagai bangsa yang maju dan mandiri. Kesemua negara
itu sifat. ketergantungannya tinggi, terutama kepada negara bekas
penjajah.

Dalam usaha mengatasi masalah-masalah tersebut, maka perlu
diadakan perubahan terencana (social engineering) terhadap sistem
budaya dan struktur sosial yang dapat mendukung pembangunan
ekonomi masyarakat Melayu khususnya, dan masyarakat bangsa pada
umumnya, dan untuk memungkinkan orang Melayu dapat berpacu
dengan kelompok-kelompok etnik lain dalam kegiatan ekonomi.

Satu hal yang tidak dapat dibantah ialah bahawa kebudayaan
Melayu bersumber pada Islam sehingga nilai-nilai pokoknya adalah dari
nilai-nilai yang berasal dari Islam. Kerana itu, untuk merekayasa
(engineering) sistem kebudayaan dan struktur sosial masyarakat Melayn
yang sesuai dengan dinamika pembangunan ekonomi dewasa ini adalah
dengan cara memahami secara baik konsep-konsep Islam tentang
masalah-masalah itu. Apa yang telah kita kemukakan secara sederhana
bahawa konsep-konsep Isiam mengenai pandangan hidup, pola fikir dan
sistem nilai, serta struktur sosialnya sangat mendukung kepada proses

kegiatan pembangunan ekonomi masyarakat Melayu. ‘

Akan tetapi yang selalu menjadi kesukaran dalam méngkaji dan
merealisasi konsep-konsep Islam secara baik dan benar adalah disebab-
kan beberapa faktor iaitu; pertama, para pakar agama biasanya kurang
memahami konsep-konsep ilmu sosial dan budaya. Sebaliknya pakar
ilmu sosial kurang pula memahami logik agama atau pemikiran dasar
ajaran Isiam. Kedua, kajian-kajian tentang konsep agama lebih bersifat
memberi penjelasan secara parsial terhadap sesuatu hal daripada mencari
pemecahan masalah secara konsepsional, dengan pendekatan holistik
dan integral. Seperti masalah zakat sebagai lembaga agihan kekayaan
dalam Islam, kajian yang terbatas terhadap masalah hukum orang-orang
yang memberi dan menerima zakat, jenis barang vang dizakatkan.
Ertinya, pengkajian zakat hanya terbatas pada sistemnya dan tidak
dihubungkan dengan dasar filosofis untuk keberlakuan sistem itu. Zakat
sebagai lembaga agihan tidak terlepas dari dasar pemikiran pemilikan
bharta dalam Islam. Sistem pemilikan harta dikenal pada umumnya
adalah dua: pertama, harta adalah milik individu (kapitalis); kedua,
harta adalah milik kolekiif (komunis); ketiga, kurang dikenal adalah
konsep Islam tentang pemilikan harta: harta adalah milik. Allah yang
dititipkan kepada manusia untuk dimanfaatkan. Jadi bukan hak-milik
manusia secara mutlak yang bersifat individual.

Jika pemikiran filosofis hak-milik menurut Islam dikaitkan dengan
zakat, maka dapat diperkirakan zakat akan lebih efektif. Anggapan yang
berkembang selama ini dalam masyarakat Isiam, harta adalah milik
individu; ertinya menurut konsep kapitalis atau konsep menurut hukum
adat setempat. Akibatnya orang kurang terdorong untuk mengeluarkan
zakat. Jadi dalam merumuskan sistem dalam Islam perlu dikaitkan de-
ngan dasar pemikirannya atau filosofisnya, untuk keberlakuannya secara
efektif.

Batasan kajian vang kurang jelas dalam mengkaji masalah duniawi
dan ukhrawi, ayat-ayat yang bersifat absolut, dan ayat-ayat yang ber-
sifat nisbi atau dapat diinterpretasi. Akibatnya, kajian-kajian masih
kabur dan bias. Ertinya, masalah-masalah yang relevan untuk dikaj
kurang dipermasalahkan. Sebaliknya persoalan-persoalan yang tidak
relevan untuk dianalisa, malahan menjadi topik pembicaraan oleh pakar
dan masyarakat.

Untuk membuat batasan-batasan dalam kajian supaya jelas mana
maalah-masalah dalam agama yang periu dikaji dengan mendalam dan
rasional, dan biasanya yang berkaitan dengan kehidupan di dunia, se-
dangkan vang berhubungan dengan ketuhanan dan ukhrawi lebih
banyak diyakini daripada dikaji secara rasional.

Cara yang dianggap tepat menentukan batas kajian adalah dengan
cara menentukan pola hubungan yang berkaitan dengan kelangsungan
eksisten manusia di dunia, iaitu hubungan manusia dengan Tuhannya,

hubungan manusia dengan manusia, dan hubungan marusia dengan
alam.

Kajian mengenai hubungan manusia dengan Tuhan lebih bersifat
ubudiyah dan kurang relevan dianalisis secara logik kerana dimensinya
tidak dibatasi oleh waktu dan tempat, dan lebih banyak berkaitan de-
ngan pembinaan mental.

Hubungan manusia dengan manusia, dan hubungan manusia de-
ngan alam adalah masalah kehidupan manusia di dunia kerana me-
nyangkut sistem organisasi manusia dalam kehidupannya berkelompok,
dan sistem pengeloiaan sumber daya alam dengan ekosistemnyva untuk
kepentingan kehidupan manusia itu sendiri. Dalam kajian-kajian ini
diperlukan berfikir secara rasional dan mengadakan interpretasi
terhadap ajaran agama. Kerana nabi pun memberi ruang-gerak vang
lebih lapang, sebagaimana sabda beliau: Antum a@’'lamu bi-umuri
dunyakum (hadis), ertinya: “kamu lebih mengetahu1 urusan duniamu”.

Supaya kapannya tidak menyimpang, maka para pakar perlu
mengetahui pemikiran dasar agama, dan dibantu oleh konsep-konsep
ilmu-ilmu sosial. Kerana majunya ilmu pengetahuan pada masa-masa
peradaban Islam zaman dulu disebabkan para pakarnya menguasai
beberapa disiplin ilmu terutama agama itu sendiri seperti Ibnu Sina, Ibnu
Khaldun, Ibnu Taimyah, dan sebagainya.

PENUTUP

Kebudayaan Melayu pada mulanya tergclong paling maju di Asia
Tenggara, terlihat pengaruh bahasa Meilayu pada berbagai daerah di
Nusantara, dan bekas-bekas peninggalan lainnya. Kerajaan Melayu
mencapai puncaknya yang terakhir di Melaka.

Kemunduran kebudayaan Meiayu disebabkan oleh kaum kolonial
yang menghancurkan kekuatan politik dan ekonom: kerajaan Melayu
sehingga kebudayaan Melayu tidak dapat berkembang baik. Kebu-
dayaan Melayu pada mulanya sangat dipengaruhi cleh kultur pedagang,
kemudian dalam perkembangan selanjutnya sangat dipengaruhi oleh
kultur petani, bahkan kehidupan keagamaan masyarakatnya dipenga-
riehi oleh pola-pola kepercayaan petani sehingga sistem budaya Melayu
tidak mendukung kepada pertumbuhan ekonomi masyarakat Melayu.

Kebudayaan dapat dikatakan sebagai mekanisme penyesuaian
sesuatu masyarakat terhadap perubahan kerana kemajuan sesuatu
masyarakat bangsa sesungguhnya adalah proses budaya yang meliputi
majunya kebudayaan materi disebabkan kreativiti manusianya. Sebab
itu, suatu bangsa yang menguasai banyak sumber daya alam dan aset
tidak diikategorikan sebagai bangsa yang maju disebabkan hasil yang
diperolehnya bukan hasil produk kebudayaan atau karya bangsanya

sendiri. Jika suatu bangsa ingin mencapai kemajuan, maka ia tidak ter-
lepas daripada sistem budaya yang mendorong masyarakatnya untuk
maju.

Kemungkinan kebudayaan Melayu dapat berkembang dan dinamis
bila konsep-konsep Islam mendukung dalam hal itu. Pengkajian me-
ngenai konsep-konsep Islam secara benar dan tepat dan membudayakan
kepada masyarakat Melayu adalah merupakan dasar untuk perkem-
bangan kebudayaan Melayu di masa kini dan akan datang.

Kita telah memperhatikan bahawa perkembangan sistem sosial yang
di dasarkan kepada ideaologi komunis telah mengalami kegagalan, baik
filosofinya maupun sistem sosialnya manakala sistem kapitalis masih
dapat bertahan, tetapi dalam bentuk proses pertentangan, ketegangan
dan bahkan permusuban. Kerana dasar filosofinya adalah laisez-faire |
bebas dan persaingan di mana yang kuat boleh memakan yang lemah.
Sudah barang tentu, sistem ini tidak dapat diperlakukan pada semua
tempat kerana mereka yang kuatlah yang sesuai dengan sistem tersebut.

Dapat dikatakan bahawa kedua sistem itu belum merupakan
jawapan yang tepat dalam menghadapi kemajuan umat manusia di
masa akan datang yang mengharapkan perdamaian kesejahteraan umat
manusia, dengan lingkungan yang sihat dan bersih. Hal ini mungkin
dapat dijawab oleh konsep-konsep Islam yang didasarkan kepada ke-
serasian hubungan manusia dengan Tuhan, manusia dengan manusia,
dan manusia dengan alam. Di sinilah pentingnya mengkaji Kebudayaan
Melayu dan Islam kerana diharapkan tidak saja dapat mengatasi
masalah kemelayuan, tetapi mungkin juga ia dapat memberi jawapan
terhadap masalah-masalah kemanusiaan secara keseluruhannya.

